
	Yong (2019)

	Dalam mengkaji keberkesanan Program Bandar Selamat (PBS) dalam mengurangkan jenayah jalanan dan kebimbangan terhadap jenayah daripada perspektif pejalan kaki, Yong 2019 mendapati hubungannya adalah sederhana. Dikatakan lagi daripada 27 indikator, hanya 3 yang signifikan dalam ujian regresi keberkesanan PBS, iaitu faktor fizikal kawalan akses, dan faktor sosial laman sesawang dan mesyuarat penuh PBT. Maka, Yong menyimpulkan PBS sekadar teori dilancarkan holistik di kawasan tempatan, tapi sukar untuk diukur keberkesanannya dalam mengurangkan jenayah jalan dan kebimbangan terhadap jenayah.
	Membincangkan keberkesanan PBS dari segi tempat awam lorong pejalan kaji adalah kajian yang menarik selain majoriti yang membincangkan kawasan perumahan. Dua faktor sosial yang signifikan seperti laman sesawang dan mesyuarat penuh PBT adalah penemuan yang baru dan perlu disokong dengan kajian lanjutan. Ini kerana, sambutan lawatan awam ke laman sesawang PBT adalah rendah, dan kuasa membuat keputusan dalam mesyuarat penuh dikuasai segelintir kecil ahli majlis, dan bukannya majoriti awam.

	Shuhana & Natasha Azim (2016)
	Penemuan ini mencadangkan tahap kesedaran pada penjawat awam di DBKL adalah rendah disebabkan kurang sedar terhadap CPTED, kekurangan pengetahuan dan pemahaman yang rendah pada konsep CPTED dan pelaksanaannya. Walau bagaimanapun, didapati kesedaran pelaksana DBKL telah mula diperhatikan, khasnya pada aspek keselamatan bandar dan kapasiti alam bina dalam mengurangkan jenayah dan kebimbangan terhadap jenayah. 
	Keputusan sedemikian jelas menunjukkan masalah komunikasi dalaman di mana dasar utama PBT tidak dapat diterjemahkan dan seterusnya dilaksanakan dengan sempurna dengan kekurangan kesedaran di kalangan penjawat awam. Kesedaran penjawat awam yang dibincangkan adalah suatu kajian yang penting bagi memastikan urus tadbir yang efektif.

	Natasha Azim (2014)
	Didapati bahawa tahap kesedaran dan tahap pelaksanaan CPTED oleh DBKL berada di tahap yang sederhana. Ianya disebabkan oleh beberapa faktor iaitu 1) kekurangan komunikasi yang berkesan, 2) kekurangan kesedaran, 3) kekurangan kakitangan yang berpendidikan dan berpengetahuan, 4) kekurangan kakitangan yang berkemahiran dan berkeupayaan 5) kekurangan bekerjasama dan 6) sistem pemantauan yang kurang berkesan. 
	Pengenalpastian faktor mempengaruhi pelaksanaan CPTED adalah baik tetapi dikirakan agak umum. Maksudnya, jikalau ditukarkan kepada program PBT yang lain, pengkaji berpendapat faktor penjawat awam tersebut juga wujud. Maka, pengenalpastian faktor sebenar adalah perlu dikaji balik, khasnya pada aspek minat atau keperluan pada CPTED.

	Shuhana et al. (2013)
	Daripada pelaksanaan PBS dalam mencapai bandar berdaya huni, dicadangkan lebih usaha diperlukan dalam meningkatkan kesedaran pihak pelaksana terhadap keberkesanan pelaksanaan sesuatu program atau polisi.
	Prosiding ini adalah sebahagian daripada tesis Natasha (2014), cuma difokuskan perbincangan ke arah mencapai bandar berdaya huni. Pengkaji mendapati kesimpulan dalam prosiding ini tidak membayangkan objektifnya.

	Yong (2012)

	Keputusan menunjukkan 20% responden kajian pernah mengalami kes jenayah di kawasan komersial pusat bandar KL pada satu tahun yang lepas dan mereka berasa tidak selamat. Implementasi program bandar selamat didapati tidak menyeluruh dan wujud kebimbangan awam menjadi mangsa jenayah. Selain itu, kebanyakan responden tidak sedar akan pelancaran program bandar selamat di bawah NKRA (National Key Result Areas).
	Kajian Yong (2012) membandingkan persepsi responden dengan setahun yang lepas. Keputusan menunjukkan ketidak-berkesanan pelaksanaan program bandar selamat di pusat komersial KL dan kesedaran awam juga rendah. Ini menimbulkan persoalan di mana laporan polis menyatakan kadar jenayah menurun akan tetapi tidak membayangkan situasi sebenar jenayah di KL.

	Mohammad Abdul & Mohamed Hassan (2012)
	Keadaan jenayah di Taman Melati dianggap terkawal, dan agak baik untuk didiami. Keputusan menunjukkan tidak wujud jenayah serius di kawasan perumahan Taman Melawati. Majoriti jenayah merujuk kepada jenayah kecilan seperti pencurian kasut, dan penutup longkang. Temu bual menunjukkan peningkatan kebimbangan terhadap jenayah meragut. Rumah adalah selamat tetapi kawasan kejiranan adalah kurang selamat. Kebimbangan tersebut dikatakan lebih tinggi daripada bilangan jenayah yang berlaku. Terdapat program kejiranan yang baik. Interaksi sosial juga penting dalam merasa selamat dan terkawal pada komunitinya.
	Kajian ini fokus pada faktor keselamatan kawasan perumahan, yang diubahsuai daripada Newman (1973). Penemuan kajian dianggap terperinci, namun cadangan pembaikan adalah agak umum. Secara keseluruhan, kajian ini sepadan dengan penemuan Hanani (2011) yang menonjol suatu fenomena di KL yang sederhana selamat, tetapi penduduk tempatan sentiasa cuba menyesuaikan diri dalam menentang jenayah.

	Hanani (2011)

	Kebanyakan responden tidak pasti sama ada tahap keselamatan di kawasan taman perumahan mereka adalah terjamin. Dari segi kebimbangan terhadap jenayah, hasil kajian mendapati penduduk berasa selamat tinggal di kawasan taman perumahan ini. 
	Kajian Sidek (2011) menimbulkan suatu konflik pandangan yang wujud dalam masyarakat bandar di Malaysia, iaitu berasa keselamatan tidak terjamin tetapi tetap perlu menghadapi cabaran jenayah dengan hati terbuka. 

